
2013-жылдын 2-апрелиндеги

N 164 токтому менен
бекитилген


Чоңдуктар бирдиктеринин улуттук жана баштапкы эталондорун бекитүү, Кыргыз Республикасынын Улуттук эталондордун мамлекеттик реестрин жүргүзүү
ТАРТИБИ
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
1. Жалпы жоболор

1. Ушул Тартип Кыргыз Республикасынын улуттук жана баштапкы эталондорун сактоочулар болгон юридикалык жактардын метрология жана метрологиялык кызмат боюнча ыйгарым укуктуу органына таркалат.

2. Ушул Тартипте төмөнкү негизги аныктамалар колдонулат:

- эталон - чоңдуктардын бирдигин же өлчөөлөрдүн шкалаларын кайра көрсөтүү же алуу, сактоо жана берүү үчүн арналган өлчөм каражаты;
- баштапкы эталон - эң чоң метрологиялык касиетке ээ болгон (өлкөдө, региондо, уюмда, лабораторияда) жана эталондорго жана өлчөм каражаттарына баш ийдирилген чоңдуктарды же өлчөм шкалаларын билдирүүчү эталон;
- улуттук эталон - өлчөмдөр бирдигин камсыз кылуу боюнча мамлекеттик орган тарабынан мамлекетте же экономикада өлкө үчүн баштапкы катары пайдалануу үчүн таанылган эталон;
- эталондорду сактоо - эталондорго карата милдеттүү метрологиялык жана техникалык талаптарды, ошондой эле алардын мазмунуна жана колдонулушуна карата талаптарды аткарууну камсыз кылуу үчүн зарыл болгон операциялардын жыйындысы.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
3. (КР Өкмөтүнүн 2015-жылдын 16-мартындагы № 125 токтомуна ылайык күчүн жоготту)
4. Улуттук эталондор Кыргыз Республикасынын менчиги болуп саналат жана менчиктештирилүүгө жатпайт.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
5. Ченөөлөрдүн бул түрүндө эң жогорку метрологиялык жана техникалык мүнөздөмөлөргө ээ болгон юридикалык жактардын метрологиялык кызматтарынын эталондору Кыргыз Республикасынын баштапкы эталондору катары таанылышы мүмкүн.

6. Башка уюмдарда сакталып турган Кыргыз Республикасынын физикалык чоңдуктарынын айрым бирдиктеринин баштапкы эталондоруна ушул Тартипке ылайык улуттук эталондордун статусу берилет.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
7. Улуттук жана баштапкы эталондор өз статусун жана метрологиялык мүнөздөмөлөрүн сактоо, колдонуу процессинде ырастоо үчүн тиешелүү эл аралык (мамлекеттер аралык) эталондор менен салыштырылууга, калибрленүүгө же текшерилүүгө тийиш.

8. Улуттук эталондор Кыргыз Республикасынын Улуттук эталондордун мамлекеттик реестрине киргизилет.

(КР Өкмөтүнүн 2015-жылдын 16-мартындагы № 125 токтомунун редакциясына ылайык)

2. Улуттук эталондорду иштеп чыгуу жана бекитүү тартиби

9. Улуттук эталондор улуттук эталонду түзүү боюнча илимий-техникалык отчеттун негизинде иштелип чыгат.

10. Кыргыз Республикасында улуттук эталондорду түзүү боюнча илимий-техникалык отчетту метрология боюнча улуттук орган, юридикалык жактардын метрологиялык кызматтары иштеп чыгышы мүмкүн, алар Кыргыз Республикасынын улуттук жана баштапкы эталондорун сактоочулар (мындан ары - эталондорду сактоочулар) болуп эсептелет.

11. Эталондорду түзүү боюнча илимий-техникалык отчет ушул Тартиптин 1-тиркемесинде келтирилген талаптарга ылайык келиши керек.

12. Эталонду улуттук катары бекитүүгө берүү үчүн эталондордун сактоочусу документтердин төмөнкүдөй пакетин даярдайт:
- эталонду түзүү боюнча техникалык тапшырманы;
- эталондун паспортун.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
13. (КР Өкмөтүнүн 2015-жылдын 16-мартындагы № 125 токтомуна ылайык күчүн жоготту)
14. Эталондун паспорту ушул Тартиптин 3-тиркемесине ылайык формада таризделет. Паспортко ушул Тартиптин 4-тиркемесине ылайык форма боюнча таризделген кошумча барак тиркелет.

15. Эталондун паспортунда эталон тууралуу төмөнкү маалыматтар көрсөтүлөт:

- аталышы;

- курамы;

- метрологиялык мүнөздөмө;

- эксплуатацияга берүү датасы;;

- сактоо орду жана шарттары;

- эталонду сактоого, колдонууга жооптуу лабораториянын (бөлүмдүн) аталышы.

(КР Өкмөтүнүн 2015-жылдын 16-мартындагы № 125 токтомунун редакциясына ылайык)
16. Эталондорду сактоонун жана колдонуунун эрежелери төмөнкү маалыматтарды камтууга тийиш:
- эталондун курамы жана арналышы;

- эталонду жайгаштыруу, сактоо жана колдонуу шарттарына карата талаптар;

- курчап турган чөйрөнүн параметрлерине (температура, басым, нымдуулук ж.б.) карата талаптар;

- эталондун иштөөсү үчүн керектүү инженердик коммуникацияларга карата талаптар;

- чоңдук бирдигин калыбына келтирүү (сактоо) тартиби жана шарттары;

- эталонду салыштыруунун мезгилдүүлүгү жана тартиби;

- эталон менен иштөөдөгү коопсуздук талаптары;

- эталонду ташуу эрежелери.

17. Ар бир эталонду кабыл алууну комиссия жүргүзөт. Комиссиянын курамын ченөөлөр бирдейлигин камсыз кылуу боюнча мамлекеттик орган бекитет.

18. Комиссия беш адамдан турат, ага төрагасы, катчысы жана каралып жаткан эталондун түрүнүн жана категорияларынын метрология боюнча улуттук органдын, юридикалык жактардын метрологиялык кызматтарынын тиешелүү адистери кирет. Комиссиянын төрагасы ченөөлөр бирдейлигин камсыз кылуу боюнча мамлекеттик органдын кызмат адамдарынан дайындалат. Комиссиянын курамына, бул эталонду башка өлкөлөрдүн эталондору менен салыштыруу, калибрлөө же текшерүү жүргүзүлгөн учурларда, ошол өлкөлөрдүн эталондорун сактоочулардын - уюмдардын өкүлдөрү киргизилет.

19. Кыргыз Республикасынын улуттук эталону катары бекитүү үчүн эталонду сунуштоодо эталонду сактоочу уюм ушул Тартиптин 12-пунктунда көрсөтүлгөн документтердин пакетин жана улуттук текшерүү схемасын комиссияга берет.

20. Комиссиянын документтерди кароо мөөнөтү эталонду бекитүү үчүн документтер пакетин берген күндөн баштап 30 күндөн ашпоого тийиш.

21. Эталонду кабыл алуу комиссиясы төмөнкүлөрдү карайт:

- эталонду бекитүүгө документтер пакетин;

- эталондун курамына кирген аппаратты;

- эталонду сактоо жана колдонуу шарттарын;

- эталондун мүнөздөмөлөрүн изилдөөнүн натыйжаларын (аттестация) жана эталондорду салыштыруунун натыйжаларын;

- эталондун анын метрологиялык мүнөздөмөлөрүнө шайкештигин;

- эталонду сактоо жана колдонуу шарттарынын белгиленген талаптарга шайкештигин;

- эталондун ченөөлөргө байкоо жүргүзүүнү камсыздоо мүмкүнчүлүгүн;

- каралган эталондун документтериндеги баяндалган негиздемелердин жетиштүүлүгүн.

22. Комиссия берилген материалдардын даярдык даражасын жана сапатын, жүргүзүлгөн иштерин натыйжаларын беш баллдык шкала боюнча аныктайт жана жыйынга катышкан комиссия мүчөлөрүнүн жөнөкөй көпчүлүк добушу менен эталонду улуттук катары бекитүү мүмкүндүгү же мүмкүн эместиги жөнүндө чечим чыгарат. Добуштар тең болуп калган учурда комиссиянын төрагасынын чечими чечүүчү добуш болуп саналат.

23. Комиссиянын улуттук эталонду бекитүү мүмкүндүгү (мүмкүн эместиги) жөнүндө корутундусу ушул Тартиптин 6-тиркемесине ылайык форма боюнча түзүлөт.

24. Комиссиянын оң корутундусу чыккан учурда:

- эталонду мамлекеттик эталон катары бекитүү тууралуу ченөө бирдейлигин камсыз кылуу боюнча мамлекеттик органдын буйругу чыгарылат;

- ушул тартиптин 7-тиркемесине ылайык форма боюнча улуттук эталонду бекитүү тууралуу сертификат берилет.

25. Сертификатка комиссиянын төрагасынын колу коюлат жана ченөө бирдейлигин камсыз кылуу боюнча мамлекеттик органдын мөөрү менен күбөлөндүрөт.

3. Баштапкы эталондорду бекитүү тартиби

26. Эталонго Кыргыз Республикасынын аймагында баштапкы статусун берүү жөнүндө чечимди метрология боюнча улуттук орган кабыл алат.

27. Эталонго баштапкы статусун берүү үчүн метрология боюнча улуттук органга эталондун паспорту көрсөтүлөт.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
28. Ар бир эталонду комиссия кабыл алат. Комиссияны курамын метрология боюнча улуттук орган бекитет.

29. Комиссиянын документтерди кароо мөөнөтү эталон бекитүү үчүн документтер пакети берилген күндөн баштап 30 күндөн ашпайт.

30. Комиссия беш адамдан турат, ага төрагасы, катчысы жана каралып жаткан эталондун түрүнүн жана категорияларынын, метрология боюнча улуттук органдын тиешелүү профилдик адистери кирет. Комиссиянын төрагасы метрология боюнча улуттук органдын кызмат адамдарынын ичинен дайындалат.

31. Комиссия берилген материалдардын даярдык деңгээлин жана сапатын, жүргүзүлгөн иштердин натыйжаларын беш баллдык шкала боюнча аныктайт жана жыйынга катышкан комиссия мүчөлөрүнүн жөнөкөй көпчүлүк добушу менен эталонду улуттук катары бекитүү мүмкүндүгү же мүмкүн эместиги жөнүндө чечим чыгарат. Добуштар тең болуп калган учурда комиссиянын төрагасынын чечими чечүүчү добуш болуп саналат.

32. Добуш берүүнүн жыйынтыгы боюнча Комиссия эталонго баштапкы статусун берүү жөнүндө оң же терс корутунду чыгарат.

33. Оң корутунду чыккан учурда метрология боюнча улуттук орган эталонду баштапкы катары бекитүү буйругун жана эталонду сактоо, колдонуу эрежелерин чыгарат.

34. Баштапкы эталонду сактоого жана колдонууга жооптуу адам эталонду сактоочу уюмдун жетекчисинин буйругу менен дайындалат.

4. Кыргыз Республикасынын Улуттук эталондордун мамлекеттик реестрин жүргүзүү тартиби

35. Кыргыз Республикасынын Улуттук эталондордун мамлекеттик реестри Кыргыз Республикасынын улуттук эталондорун каттоо үчүн арналат.

(КР Өкмөтүнүн 2015-жылдын 16-мартындагы № 125 токтомунун редакциясына ылайык)
36. Улуттук эталондордун мамлекеттик реестрин метрология боюнча улуттук орган жүргүзөт.
37. Эталонду Кыргыз Республикасынын Улуттук эталондордун мамлекеттик реестринде каттоо үчүн юридикалык жактардын метрологиялык кызматтары эталон тууралуу ушул Тартиптин 8-тиркемесине ылайык форма боюнча таризделген маалыматтарды метрология боюнча улуттук органга берет.

38. Кыргыз Республикасынын улуттук эталондорун каттоодо төмөнкүлөрдөн турган белги ыйгарылат:
- КG 417 - Дүйнө өлкөлөрүнүн мамлекеттер аралык классификатору боюнча Кыргыз Республикасынын коду;
- 01 - юридикалык жактын метрологиялык кызматынын - эталондун сактоочусунун коду;
- 0000 - өлчөмдүн түрүнө шайкеш номур;
- 000 - каттоонун катар номуру;
- 20... - катар номурдан кош чекит менен ажыратылган бекитилген жылы;
- НЭ - эталондун статусунун индекси.
Жазуу мисалы: - КG 417/01.3001.012:2012НЭ.
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
39. Кыргыз Республикасынын Улуттук эталондордун мамлекеттик реестри ушул Тартиптин 9-тиркемесине ылайык форма боюнча электрондук түрдө жана журнал түрүндө жүргүзүлөт.
40. Кыргыз Республикасынын Улуттук эталондордун мамлекеттик реестрине киргизилген, Кыргыз Республикасынын улуттук эталондору жөнүндө расмий маалымат метрология боюнча улуттук орган тарабынан атайын маалымат жыйнактарында (маалымдамаларда, каталогдордо ж.б.) жарыяланат.

(КР Өкмөтүнүн 2015-жылдын 16-мартындагы № 125 токтомунун редакциясына ылайык)
 

	 
	 
	"Чоңдуктардын бирдиктеринин улуттук
жана баштапкы эталондорун бекитүү,
Кыргыз Республикасынын улуттук
эталондорунун мамлекеттик реестрин
жүргүзүү тартибине
1-тиркеме


Улуттук эталонду түзүү боюнча техникалык тапшырмага карата
ТАЛАПТАР
(КР Өкмөтүнүн 2015-жылдын 16-мартындагы № 125 токтомунун редакциясына ылайык)
Эталонду түзүүгө техникалык тапшырма эталондун абалын жана аны сактоонун шарттарын талдоонун негизинде түзүлөт. Техникалык тапшырма өзүнө төмөнкү документтердин тизмегин камтышы керек:
- эталондун абалын талдоону, изилдөөлөрдүн, текшерүүлөрдүн жана/же башка өлкөлөрдүн эталондору менен калибровкалоонун натыйжаларын;
- лабораториялык жайлардын абалдарына талдоону жана сактоо жана колдонуу шарттарына карата талаптарды;
- жабдууларга, кондициялоо системасына техникалык спецификацияны.
"Эталондун абалын талдоо, изилдөөлөрдүн, текшерүүлөрдүн жана/же башка өлкөлөрдүн эталондору менен калибровкалоонун натыйжалары" бөлүмүндө төмөнкүлөр көрсөтүлөт:
- эталондун аталышы;
- эталонду эксплуатацияга киргизүү датасы;
- эталондун курамы;
- эталонду сактоочу уюмдун жайгашкан жери жана аталышы;
- эталондун сыпаттамасы жана иштөө принциби;
- эталондун метрологиялык мүнөздөмөсү (чоңдуктун диапазону же номиналдык мааниси, өлчөмдөрдүн аныкталбагандыгы, метрологиялык мүнөздөмөлөрдү изилдөөнүн усулдары);
- ушул эталонду башка өлкөлөрдүн эталондору менен салыштыруунун натыйжалары жана алынган натыйжаларды салыштыруу;
- эталонду сактоонун жана колдонуунун шарттары.

Баяндаманын бөлүмдөрү
(КР Өкмөтүнүн 2015-жылдын 16-мартындагы № 125 токтомуна ылайык
күчүн жоготту)

Эталонду бекиткен уюмдун аталышы

ПАСПОРТ

(КР Өкмөтүнүн 2015-жылдын 16-мартындагы № 125 токтомунун редакциясына ылайык)
_______________________________________________________ 
(Эталондун аталышы)

бирдиктер ______________________________________________ 
              (Чоңдуктун аталышы)

Эталондун курамы

Эталон ченөө каражаттарынын комплексинен жана төмөнкүлөрдү камтыган кошумча түзүлүштөрдөн турат: (ченөө каражаттары жана тибин, номерин же башка жеке белгисин көрсөтүү менен эталондун курамына кирген башка техникалык түзүлүштөр саналат).

Эталондун метрологиялык мүнөздөмөлөрү

Физикалык чоңдук калыбына келтирүүчү жана сактоочу диапазон (номиналдык мааниси), эталондун калпыстыктары жана бирдикти калыбына келтирүүнүн аныксыздыктарын баалоо, анын ичинде эталон калыбына келтирүүчү жана (же) сактоочу чоңдуктун туруксуздук мааниси көрсөтүлөт.

(9-14-абзацтар КР Өкмөтүнүн 2015-жылдын 16-мартындагы № 125 токтомуна ылайык күчүн жоготту)
Эталонду сактоо орду жана шарттары

Эталон ________________________ (Уюмдун толук аталышы) ________________ сакталат жана колдонулат.

Эталондун сакталышын камсыздоочу шарттар жана анын метрологиялык мүнөздөмөлөрү ________________

Эталон үчүн жооптуу бөлүм (лаборатория)

____________________________________________ 

         (Бөлүмдүн аталышы (лабораториянын))

Жетекчи ____________________________________________ 

                       (Уюмдун аталышы, Колу, Аты-жөнү)

Жетекчи _____________ (Бөлүмдүн (лабораториянын) аталышы, Колу, Аты-жөнү)

Эталон 20__-ж. "___" ____________ N ______ буйрук менен бекитилди.

Эталонду изилдөө натыйжалары жөнүндө кошумча барак
Эталонду изилдөө натыйжалары _______ (Эталондун аталышы) бирдиктер _________ (Чоңдуктун аталышы)

	Жазуу

жүргүзүлгөн дата
	Изилдөө ыкмасы
	Эталонго жазылган чоңдуктун диапазону же номиналдык мааниси
	Эталондун метрологиялык мүнөздө- мөлөрүнүн мааниси
	Эталонду сактоочунун (жооптуу адамдын) колу

Улуттук эталонду сактоочуну дайындоо тууралуу
СУНУШТАМА
(КР Өкмөтүнүн 2015-жылдын 16-мартындагы № 125 токтомуна ылайык күчүн жоготту)

Улуттук эталонду бекитүү мүмкүнчүлүгү жөнүндө комиссиянын
КОРУТУНДУСУ
___________________ (Эталондун түрүнүн аталышы) бирдиктер ___________ (Чоңдуктардын аталышы) сапатында __________ (Эталондун категориясынын аталышы)

Комиссиянын курамы:

төрага _______________________________________ 

                         (Аты-жөнү, кызмат орду, уюм)

комиссия мүчөлөрү: _____________________________________ 

                                    (Аты-жөнү, кызмат орду, уюм)

_____________________________________________ 

                    (Аты-жөнү, кызмат орду, уюм)

_____________________________________________ 

                    (Аты-жөнү, кызмат орду, уюм)

_____________________________________________ 

                    (Аты-жөнү, кызмат орду, уюм)

_______ (Эталондун аталышы) _________ (Чоңдуктардын аталышы) ____ бирдиктер аны изилдөө натыйжалары, сактоо жана колдонуу шарттары жана берилген документтер менен таанышкандан кийин төмөнкүлөр белгиленет:

1. Эталон анын багытына жана метрологиялык мүнөздөмөлөрүнө ылайык бирдиктин өлчөмүн калыбына келтирүүнү, сактоону жана берүүнү камсыздайт (камсыздабайт);

2. Эталон ___________ (Эталондун аталышы, анын категориясы жана түрү) ________ (Чоңдуктардын аталышы) бирдиктер катары бекитүүгө сунушталышы мүмкүн (мүмкүн эмес);

3. Эталондун техникалык абалын, аны сактоо шарттарын жакшыртуу боюнча сунуштамалар _________________________________________________________________________________

Төрага _______________________________________ 

                         (Аты-жөнү, кызмат орду, уюм)

Комиссия мүчөлөрү: _______________________________________ 

                                        (Аты-жөнү, кызмат орду, уюм)

_____________________________________________ 

                    (Аты-жөнү, кызмат орду, уюм)

_____________________________________________ 

                    (Аты-жөнү, кызмат орду, уюм)

Кыргыз Республикасынын улуттук эталонун бекитүү жөнүндө
СЕРТИФИКАТ
N ____________________ Сертификаттын номери

Бекитүү датасы 20__-ж. "__" ____________

 

Бул сертификат мүнөздөмөлөрүн жана салыштырууларды изилдөөлөрдүн оң натыйжаларынын негизинде төмөнкүлөрдү тастыктайт __________________________________ (Эталондун түрү(*)) бирдиктери ______________________________________________ (Чоңдуктардын аталышы)

Кыргыз Республикасынын улуттук эталону катары бекитилди жана Кыргыз Республикасынын эталондорунун мамлекеттик реестринде N ______ катталды.

Эталонду кармоо, сактоо жана колдонуу  ______________________ (Уюмдун аталышы) тапшырылды 

Комиссиянын төрагасы __________________________________________________ (Колу, Аты-жөнү)

 

М.О.

 

(*) эталондун түрү - эталон мамлекеттер аралык текшерүү схемасы боюнча көрсөтүлөт.

Кыргыз Республикасынын Улуттук жана баштапкы эталондорунун мамлекеттик реестрине эталонду киргизүү үчүн эталон жөнүндө
МААЛЫМАТ
(КР Өкмөтүнүн 2015-жылдын 16-мартындагы № 125 токтомуна ылайык күчүн жоготту)

